
ҚЫЗЫЛЖАР ӨҢІРІНІҢ ЗИЯЛЫ ҚАЙРАТКЕРІ 

«Елдің шетіндегі, суық желдің өтіндегі, құстың қанатын 

талдырған, тұлпардың тұяғын тоздырған кең-байтақ 

Қызылжар топырағы – алуан-алуан жүйріктердің қадамына 

қуат, қиялына қанат байлаған қасиетті өңір. Бұл өлкеден 

талай-талай ел бастаған көсемдер, от ауызды, орақ тілді 

шешендер, батырлар, ақын-жыраулар шыққан».  

2019 жылдың маусымның 12-сі М. Қозыбаев атындағы СҚМУ-да 

жазушы-журналист, қоғам қайраткері, Солтүстік Қазақстан облысының 

құрметті азаматы Жарасбай Қабдоллаұлы Сүлейменовтің 70 жылдық 

мерейтойына арналған «Журналист. Қайраткер. Қаламгер» атты дөңгелек 

үстел өтті. 

Жарасбай Сүлейменов 1949 жылдың шілденің 9-ы Солтүстік 

Қазақстан облысына қарасты Шал ақын ауданында дүниеге келген. Ол 

жастайынан шығармашылыққа жақын болыпты. Университетті тәмамдаған 

соң, жас маман «Солтүстік Қазақстан» газетінде тілші болып қызмет 

атқарады. Кейінгі жылдары бұл газетте редактор және бас редактор лауазымында жұмыс істейді. Бүгінде 

Ж. Сүлейменов - «Солтүстік Қазақстан» облыстық газетінің директоры әрі «Мағжан» әдеби-көркем 

журналының бас редакторы. Сонымен қоса, қоғам қайраткер еліміздің және облысымыздың тарихы 

туралы 30-ға жуық басылымдардың авторы. 

Сонымен қатар, шараға жиылғандар Ж.Сүлейменовтің шығармашылығына арналған «Қызылжар 

өңірінің зиялы қайраткері» атты кітап көрмесін тамашалай алды.  

